
АННОТАЦИЯ
      «Мектепішілік іс-шараларды қашықтан ұйымдастыру ерекшеліктері» тақырыбында алынған жұмыста мектептегі тәрбие жұмысын ұйымдастыруда өткізілетін қашықтық іс-шаралардың мазмұны мен ерекшеліктері жазылған. Қашықтан өткізілген байқаулар мен тақырыптық іс-шаралардың оқушылардың дүниетанымының дамуына, өмір жайлы түсінігінің жетілуіне, дарынды, жігерлі болуына, өзін-өзі қандай жағдайда болмасын көрсете білуіне, ерік жігерін шыңдауына, салауатты өмір салтын ұстануына, жаман әдеттен аулақ болуына, құқықбұзушылыққа жол бермеуіне, қауіпсіз өмір сүруіне, көшбасшылыққа ұмтылуына тигізетін ықпалы жайында нақты іс-тәжірибеден алынды. 
[bookmark: _GoBack]     Тәрбие бағытындағы қашықтық іс-шараларды ұйымдастыру жоспарына үйірмелер, «Өзін-өзі басқару» ұйымы, ата-аналар қоғамы, сынып жетекшілер мен пән мұғалімдерінің жұмыстары кіріктірілген. Жүйелі жұмыс жоспары мен атқарылған іс-шаралардың өтілу форматында мектеп-қоғам-отбасы ынтымақтастығының қашықтан оқу кезеңінде де үздіксіз жүргізіліп отырғандығы анық көрсетілген.  Сонымен қатар қашықтан оқу кезеңіндегі оқушылардың бос уақытын тиімді ұйымдастыру, қабілеті мен белсенділігін арттыру, көшбасшылыққа тәрбиелеу мақсатында ұйымдастырылған іс-шаралардың маңыздылығы мен қажеттілігін көруге болады. Таңдалынған тақырып өзара тәжірибе алмасу, кәсіби шеберлікті арттыру, жаңашылдыққа ұмтылу міндеттеріне бағытталып жазылды























АННОТАЦИЯ

В данной работе «Особенности организации внутришкольных мероприятий при дистанционном обучении» идет  речь  о содержании и  особенностях организации воспитательной работы в школе. Конкурсы и тематические мероприятия, которые проводятся дистанционно имеют огромное влияние на развитие кругозора  детей, вести здоровый безопасный образ жизни, показать себя в любой жизненной ситуации, быть далеким от вредных привычек, от правонарушений и стремиться к лидерству, взяты из нашей собственной практики.
	В планирование организации дистанционных мероприятий воспитательного направления были интегрированы работы учителей-предметников,классных руководителей, кружков, родительской общественности, организации «Самоуправление». В  системе плановой работы и проведенных мероприятиях  показано непрерывное сотрудничество в формате ШКОЛА-ОБЩЕСТВО-СЕМЬЯ  при дистанционном обучении. Можно увидеть важность и необходимость мероприятий  с целью воспитания  лидерства,эффективная организация свободного времени учащихся, развитие способностей и активность учащихся  даже при дистанционном обучении.
	Выбранная тема предусмотрена  для обмена опытом, повышения профессионального мастерства, стремления к новаторству.

























МАҚСАТЫМ:

   Тақырыптық іс-шараларды мазмұнды жоспарлау арқылы оқушылардың қабілеттерін, белсенділіктерін арттыру, бос уақыттарын тиімді ұйымдастыру



МІНДЕТТЕРІМ:

· Кәсіби шеберлігімді арттыру;
· Жаңашылдыққа ұмтылу;
· Заманауи көзқарас қалыптастыру;
· Шығармашылық ізденіс;
· Өзара тәжірибе алмасу.

































                                                
                                                   Ұстаз еңбегі шәкірт жетістігімен бағаланады, 
                                                   сондықтан әр шәкірттің жүрегіне жол тауып, 
                                                       қабілетін аша білу үлкен ізденіс пен тынымсыз
                                                         еңбекті қажет етеді


        Тәрбие – жеке адамды мақсатты бағытта, жүйелі түрде қалыптастыру, ұлттық сананы қалыптастыру, тәрбиеленушілердің сезімін дамыту және мінез-құлық дағдыларын қалыптастыру, оларды өмір сүруге және еңбекке баулу процесінде жүзеге асырылады. Тәрбие қызметінің негізгі бағыттарын басшылыққа ала отырып, мақсатқа бағытталған жүйелі жұмыс жоспары осы негізгі қызметтердің орындалуына жетелейді. Мектептегі тәрбие жұмысын кешенді түрде ұйымдастыруда әр оқушының таңдауын, қабілетін, қалауын, бейімділігін басты назарда ұстаған жөн. Бүгінгі мектеп оқушысына білім мен тәрбие беруде алдымыздағы жауапкершілік өте жоғары. Елбасымыз Н.Ә.Назарбаевтың «Жаңа адамды – жаңашыл мұғалім ғана тәрбиелейді» деген сөзі болашақ жастарды тәрбиелеуде ұстаздарға жауапты міндет артып отыр.             Жаңартылған білім беру мазмұнының талабына сәйкес оқушы мектеп қабырғасынан алған білімі мен тәрбиесін өмірде пайдалана алу керек. Бұл мақсатқа жету үшін оқушылардың өзіндік танымдық белсенділігін арттыруға арналған, заманауи бағыттағы сапалы жұмыс түрлерін ұйымдастыру негізгі міндетім деп білемін. Осыған орай үнемі шығармашылық ізденісте болып, үздіксіз білімімді жетілдіру арқылы мектепішілік тәрбие жоспарын заманауи бағытта құрып, маңызды істер мен жетістікке жетелейтін іс-шаралар ұйымдастыруды  жоспарладым. Қазіргі қашықтықтан оқу кезеңінде баланың денсаулығы мен қауіпсіздігін сақтап, бос уақытын тиімді ұйымдастыруда мектепішілік іс-шаралардың маңызы ерекше. Іс-шараларды ұйымдастырудағы басты мақсатым - оқушылардың дүниетанымын дамытып, өмір жайлы түсінігін жетілдіріп, дарынды, жігерлі болуына, өзін-өзі қандай жағдайда болмасын көрсетуіне, ерік жігерін шыңдауға, салауатты өмір салтын ұстануына, жаман әдеттен аулақ болуына, құқықбұзушылыққа жол бермеуге, қауіпсіз өмір сүруіне, көшбасшылыққа ұмтылуына ықпал ету.
      Қашықтан оқу жағдайындағы оқу жүйесіне енгізілген өзгерістер оқушы мен ата-ана үшін оңай болған жоқ. Осыған қарамастан сынып жетекшілерінің, мектеп психологтарының, үйірме жетекшілерінің, мектептің «Өзін-өзі басқару» ұйымының, ата-аналар қоғамының жүйелі жұмыстарының арқасында мектеп пен отбасы ынтымақтастығының жігі ажырамай, нәтижелі жұмыстар жүргізіліп отыр. Осындай кезеңде шығармашылық байқаулар, отбасылық іс-шаралар, дөңгелек үстелдер, психологиялық тренингтер, патриоттық, интеллектуалды сайыстар, челлендждер, атаулы даталарға байланысты сыныптан тыс іс-шаралар, акциялар  ұйымдастыру оқушылардың сүйікті ісімен айналысуына, бос уақытында шығармашылықпен айналысуына, білімін жетілдіруіне, ата-аналардың мектеп өміріне белсене араласуына тиімді болды. Себебі мектеп жұмысы мен оқушы жетістіктерін өрістетудегі негізгі ұғым – ұйымдастыру. Жай ғана ұйымдастыру емес, бір шара мен екінші шараның әртүрлі мазмұнда болуына баса көңіл бөлдім. Қашықтық оқыту басталған кезеңнен бүгінгі күнге дейін барлығы 45 шара ұйымдастырылды. Оның әрқайсысының өтілу форматы, мазмұны, күтілетін нәтижесі мен мақсаты әртүрлі. Осындай нәтижеге бағытталған қашықтық іс-шараларды ұйымдастырудың ерекшелігі мен түрлеріне тоқталатын болсам:
І. Мектепішілік байқаулар
       Оқушының бойында патриоттық сезім қалыптастыру, атадан қалған мұраға сүйіспеншілікпен қарау, өткен тарихқа үңілу мақсатында 2-11 сыныптар арасында Ұлы жеңістің 75 жылдығына арналған отбасылық қашықтық «Патриоттық әндер» байқауы, 2-4 сыныптар арасында «Ұлы Жеңіске 75 жыл» тақырыбындағы қашықтық сурет байқауы, 2-11 сыныптар арасында «Жасасын Ұлы жеңіс!» қашықтық мәнерлеп оқу байқауы өтті. Қоғамда отбасы құндылықтарын насихаттау, салт-дәстүрді сақтау, отбасындағы татулық пен бірлікті сақтау мақсатында 15 мамыр – Халықаралық Отбасы күніне және 13 қыркүйек – республикалық отбасы күніне арналған арнайы іс-шаралар жоспары құрылып  2-11 сыныптар арасында қашықтық «Отбасы – бақыт мекені» үздік видеоролик байқауы, 8-11 сыныптар арасында «Мен өз отбасыммен мақтанамын» қашықтық отбасылық презентация сайысы, 8-11 сыныптар арасында қашықтық «Отбасы - рухани жаңғыру негізі» тақырыбындағы үш тілде үздік мақала сайысы, 2-11 сыныптар арасында  қашықтық «Менің отбасым-менің байлығым» қашықтық үздік фотоколлаж сайысы,  оқушылардың рухани байлығын дамыту, ой-өрісін кеңейту, бос уақыттарын тиімді ұйымдастыруға ықпал ету мақсатында 2-11 сыныптар арасында ұйымдастырылған «Үздік оқырман» қашықтық байқауы, 1 мамыр – Қазақстан халқының бірлігі күніне орай 2-6 сыныптар арасында  «Бір шаңырақ астында» қашықтық сурет байқауы, 2-4 сыныптар арасында «Өзге тілдің бәрін біл, өз тіліңді құрметте» қашықтық топтық интеллектуалдық сайыс өтті. Оқушыларды шығармашылыққа баулып, эстетикалық талғамдарын қалыптастыруда іс-шаралар мен түрлі байқаулардың пайдасы зор. Осындай мақсатта 1-4 сыныптар арасында қашықтық «Күз сыйы» үздік қолөнер байқауы,  5-7 сыныптар арасында қашықтық «Күз мейрамы» үздік фотоэтюд байқауы, 8-11 сыныптар арасында қашықтық «Берекелі, мерекелі Алтын күз» авторлық өлең байқауы өтті. Оқушыны өз ұлтын құрметтеуге, елін, жерін сүйетін белсенді тұлға болып өсуіне патриоттық іс-шаралардың пайдасы зор. 1 желтоқсан Тұңғыш Президент күніне орай  «Жайна, Самға!» ән-би үйірмесінің мүшелерінің қатысуымен «Атамекен» қашықтық ән байқауы, 5-11 сыныптар арасында  «Мен тәуелсіздікті қалай түсінемін?» онлайн үздік эссе байқауы ұйымдастырылса, 16 желтоқсан – Тәуелсіздік күніне арналған  2-4 сыныптар арасында «Мен – тәуелсіз елдің ұланымын» қашықтық мәнерлеп оқу сайысы ұйымдастырылды. Өткізілген қашықтық байқаулардың барлығына әділ қазы құрамы тағайындалып, нәтижесі шығарылып отырды. Оқушыларды ынталандыру, белсенділіктерін арттыру мақсатында үздік жұмыстар І, ІІ, ІІІ орын мақтау қағаздарымен марапатталып отырды. Байқауларға тағайындалған әділ қазылар алқасының құрамына ата-аналар да төрелік етті. 
ІІ. Сыныптан тыс іс-шаралар
       Мемлекеттік рәміздер – мемлекетіміздің, егемендігіміздің берік негізінің бірі. Оны әрбір оқушы жадында ұстап, стандартқа сай қолданылу тәртібін білуге міндетті.  Мемлекеттік рәміздерді насихаттау жұмыстарының жоспарына сәйкес 1-11 сыныптар арасында  «Қазақстан Республикасының мемлекеттік рәміздерін қолданудың маңызы мен тәртібі» онлайн дәріс өткізілді. Ұлы ақын Абай Құнанбаевтың 175 жылдығына арналған іс-шаралар жоспарына сәйкес 5-7 сыныптар арасында «Абай туған тарихи өлке» қашықтық ауызша журнал, 2-4 сыныптар арасында «Ән көңілдің ажары» Абай әндерінен онлайн караоке шаралары өтті. Аталған іс-шаралардың өтілу барысына қазақ тілі мен әдебиеті пәнінің мұғалімдері, «Жыр-дария, жыр-ғұмыр» үйірмесінің мүшелері ат салысты. 16 желтоқсан – Қазақстан Республикасының Тәуелсіздігі күніне орай оқушыларға тарихы тереңде жатқан егеменді еліміздің тәуелсіздік  алғаннан кейінгі жеткен жетістіктері мен ауыртпалықтарынан естелік айту, тәуелсіздік жолында құрбан болған батырларды еске алу мақсатында «Жыр-дария, жыр-ғұмыр» үйірмесінің жетекшісі Абиленова М.А үйірме мүшелерімен 8-11 сынып оқушыларына «Тәуелсіздікті жырлаймын» тақырыбында онлайн дөңгелек үстел өткізсе, мектебіміздің тарих пәнінің мұғалімдері 9-11 сынып оқушыларымен «Желтоқсан желі – ызғарлы» тақырыбында әдеби-сазды естелік сабағын, 5-7 сыныптар арасында «Біз - тәуелсіз елдің ұрпағымыз» онлайн сыныптан тыс іс-шарасын өткізді. Қашықтық оқыту кезеңіндегі оқушылардың қауіпсіздігін сақтаудың бірі интернет желісінде мөлшерден тыс отырудан сақтау, интернеттің денсаулыққа және адам өміріне қаупі жайлы түсіндіру. Осыған орай  5-8 сыныптар арасында «Интернет желісінің пайдасы мен зияны» тақырыбында қашықтық сыныптан тыс іс-шара өтті.
ІІ. Видеороликтер, челлендждер, эстафеталар
Қашықтан оқу кезеңіндегі мектепішілік тәрбие жоспарының орындалу форматына енгізілген өзгерістер мектебіміздің «Өзін-өзі басқару» ұйымының  жұмысына қиыншылық тудырмағанын қуанышпен айтуға болады. Бүгінде ұйым мүшелері тәрбие бағытындағы ұйымдастырылған іс-шараларға белсене араласуда. Дәлірек айтсақ оқушыларды карантин кезіндег қауіпсіздік шараларын сақтауға шақыру мақсатында «Ауырып ем іздегенше, ауырмайтын жол ізде», «Бос уақытымызды тиімді өткізейік» тақырыптарында арнайы видеороликтерін әзірлеп таратты. Желтоқсан айы патриоттық іс-шаралар айы болғандықтан арнайы сынып сағаттарына «Мен өз елімнің патриотымын» видеоролигін түсірді және Тәуелсіздік күніне оқушылар мен ұстаздарға, ата-аналарға арнайы «Шын жүректен...» тақырыбында үш тілде өз құттықтауларын жолдады. Бүгінде мектебімізде әкелер қоғамының жұмысы жанданып, мектеп өміріне белсене араласып, мерекелік іс-шараларда, қайырымдылық іс-шараларда ат салысып отырады. 2-11 сынып оқушылар 21 маусым – халықаралық әкелер күніне арналған «Мен және менің әкем», «Отбасы – шағын мемлекет» тақырыбына видеороликтер әзірлеп мектеп сайттарына жарияланды.  Оқушылардың өз білімін жетілдірудің негізгі формасының бірі – үйірме. Мектептегі үйірмелер жұмысының қашықтан ұйымдастырылуы мерекелік іс-шаралар мен аталу күндерде аса маңызды. Әсіресе «Жыр-дария, жыр-ғұмыр» жас ақындарды шыңдау мен мәнерлеп оқу үйірмесінің мүшелері 1 мамыр – Қазақстан халқының бірлігі күніне арнап «Қазақстан – бірлік пен татулық мекені» тақырыбында, Ұлы ақын Абай Құнанбаевтың 175 жылдығына арналған «Адалдықты мұра еткен Ұлы Абай» тақырыбында мазмұнды видеороликтер әзірлеп сыныптарға таратылды. Коронавирустық инфекцияны алдын алу, сақтық шараларын назарға ұсыну мақсатында ұйымдастырылған шараларға мектеп медбикесі, сынып жетекшілер ат салысып оқушылар мен ата-аналарға «Коронавирус: саулық пен сақтық шаралары» тақырыбында өз үндеулерін жолдап челлендж ұйымдастырды. Мектебіміздің дене шынықтыру пәнінің мұғалімдері 2-11 сыныптар арасында «Спорт – денсаулық кепілі» видеоролигінің челленджін ұйымдастырды.  Мектептің «Өзін-өзі басқару» ұйымының мүшелері 16 желтоқсан – Тәуелсіздік күніне арналған «Шын жүректен» тақырыбындағы үш тілдегі құттықтауларын қаламыздың ұстаздары мен оқушыларына арнап видеоролик жасады.
ІІІ. Акциялар
Қаламызда карантин кезінде барлық атаулы іс-шаралар тоқтатылып, адамдардың көп жиналатын орындарға шығуына тиым салынғаны барлығымызға белгілі. Осындай қиындықтармен Ұлы Отан соғысының 75 жылдығы қатар келді. Алайда оқушылардың бойында патриоттық сезім қалыптастыру, ҰОС ардагерлерін еске алу шаралары қашықтан ұйымдастырылды. Соның бірі мектеп оқушыларының «Мәңгілік полк» қашықтық акциясына белсене қатысуын мақтанышпен айтуға болады. Сонымен қатар қоғамда отбасы құндылықтарын насихаттау мақсатында жыл сайын ұйымдастырылатын «Жақсылық жаса» көп балалы отбасыларды қолдау акциясына оқушылар, ұстаздар, ата-аналар белсене қатысып,  өзара көмектерін аямады. Қандай жағдайда болмасын оқушылардың денсаулығы мен қауіпсіздігін сақтау басты міндетіміз. Осы орайда «Қауіпсіз мектеп» акциясы ұйымдастырылып оқушылар мен ата-аналарға қауіпсіздіктің барлық түрлері бойынша жоспарлы жұмыстар атқарылды. Ата-аналар қоғамының ұйымдастыруымен өткен 1 маусым – халықаралық балаларды қорғау күніне арналған «Бақытты балдырған», Ұстаздар мерекесіне арналған «Ұлағатты Ұстаздарға мың алғыс!» қашықтық акцияларына мектебіміздің оқушылары, ата-аналар атынан қамқоршылық кеңесінің төрайымы, әкелер қоғамы, мектеп түлектері белсене араласты.  
      Алдағы уақытта оқушылардың ұжымдық қарым-қатынасы мен мәдени ортасын қалыптастыру, өзін-өзі басқару, эстетикалық талғамдарын қалыптастыру бағытындағы іс-шаралар ұйымдастыру жоспарланып отыр. Сонымен қатар оқушылардың денсаулығы мен қауіпсіздігін сақтау шаралары да жалғасын таппақ.
     Қортындылай келе тақырыптық іс-шараларды мазмұнды жоспарлау арқылы оқушылардың қабілеттерін, белсенділіктерін арттыру, бос уақыттарын тиімді ұйымдастыра аламыз. Қашықтан оқу кезеңіне қарамастан оқушылардың сүйікті ісімен айналысуға мүмкіндік береміз. Нәтижеге бағытталған жұмыс жетістікке жетелейді. Оған себеп бүгінде оқушыларымыздың мектепішілік іс-шараларға белсене араласып, қалалық, облыстық, республикалық байқаулардан жүлделі орындарға ие болып отырғанын мақтанышпен айтуға болады.
   Атқарылған шаралардың нәтижесі ретінде сыныптардың білімдері мен тәрбиелеріне сараптама жасалып, шығармашылыққа және көшбасшылыққа жетелеу мақсатында сыныпаралық  «Үздік сынып» марафонын екінші жыл жүргізіп отырмыз. Қашықтан оқу кезеңінде де бұл марафон ұйымдастырылып отыр. Марафонның қорытындысында сынып оқушыларының білім сапасы, іс-шараларға қатысу белсенділіктері мен жетістіктері бағаланады. Мектеп пен оқушы жетістіктерін өрістетудегі негізгі ұғым - шығармашылық ізденіс, сапалы ұйымдастыру екенін назарда ұстағанымыз жөн.  

